
   Вуннăра чăваш хаçачĕ,

Пирĕн «Канаш» вуннăра.

Улшăнмарĕ унăн ячĕ

Çулсем иртнĕ хушăра.



Вулакан — хаçат хăвачĕ, —

Чунпа çамрăк пулнăран.

Туслăхпа шанчăк кăвайчĕ

Ялкăшса çеç çуннăран.



Пилĕкçĕр ытла кăларăм

Тухрĕ чăвашсем валли.

Савăнать ентеш, сăнарăм,

Ку вăл — Малашлăх палли.



Вунă пин те виççĕр сакăр

Çыру сиртен илтĕмĕр.

Пĕри — «пăрăçлă», е — «сахăр»...

Тĕрлĕ хыпар пĕлтĕмĕр.



Турра щĕкĕр, Турра тавах,

Пурăнатпăр-ха пĕрмай.

Тĕп редакторăмăр çавах,

Вăл нихçан пулман сăрнай.



Малтанхи кунран ĕçлеççĕ

Тĕп бухгалтер, секретарь...

Вĕсенчен «çамрăкрах» теççĕ

Ырьята. Эп — хирĕç мар.



Ĕçтешсем патвар та хастăр,

Пурте аслă пĕлӳллĕ.

Вăй-хăват пирте ан чактăр,

Пĕрле ĕç те ӳсĕмлĕ.



Пирĕнпе, ав, кĕпĕрнаттăр,

Пире пулăшсах пырать.

Çавăнпа сатур та паттăр

Эпир, çын курса тăрать.



Паян юбилей, ентешĕм,

Вуннăра тăван хаçат.

Уявпа сана, ĕçтешĕм,

Ĕмĕрне ан сӳнтĕр ят!

  